ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՕԳՈՍՏՈՍԻ 24 N 1343-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	16.11.2023թ.

	
	/27.3/48904-2023

	1. «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրի «ԼՐԱՑՈՒՄ» բառն անհրաժեշտ է փոխարինել «ԼՐԱՑՈՒՄՆԵՐ» բառով:
2. Նախագծի 1-ին կետում նորմատիվ իրավական ակտի լրիվ անվանումը հիշատակելիս անհրաժեշտ է պահպանել «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները, համաձայն որի՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:…
3. Նախագծի 2-րդ կետի «կետեր» բառն անհրաժեշտ է փոխարինել «կետ» բառով:
4. Նախագծի 2-րդ կետի 2-րդ ենթակետի «Որոշման» բառն անհրաժեշտ է փոխարինել «որոշման» բառով:
5. Նախագծի 4-րդ կետի «կետով» բառն առաջարկում ենք փոխարինել «կետի 2-րդ ենթակետով» բառերով:
6. Նախագծի 5-րդ կետի 1-ին ենթակետով սահմանվում է, որ մինչև սույն որոշումն ուժի մեջ մտնելը Որոշման շրջանակում կոնկրետ ներդրումային ծրագրին հավանություն տալու և օժանդակություն տրամադրելու մասին Հայաստանի Հանրապետության կառավարության կողմից կայացրած որոշումներով, եթե անգամ այդ որոշումները հետագայում համարվել են ուժը կորցրած, նախատեսված ներդրումային ծրագրերի համար օժանդակության տրամադրումը իրականացվելու է սույն որոշման 3-րդ կետով նախատեսված հավելվածով սահմանված միջոցառման համապատասխան, իսկ միջոցառման շրջանակում օժանդակություն տրամադրելու նպատակով սույն որոշման 3-րդ կետով նախատեսված հավելվածի 3-րդ կետով սահմանված ներդրումների ծավալ է համարվելու Որոշման ուժի մեջ մտնելու հաջորդ օրվանից հետո ծրագրերի իրականացման նպատակով կատարված ներդրումները:
Իսկ Նախագծի 5-րդ կետի 3-րդ ենթակետով սահմանվում է, որ սույն որոշման 5-րդ կետի 2-րդ ենթակետով նախատեսված պայմանագիրը կնքելուց հետո մեկամսյա ժամկետում Հայաստանի Հանրապետության տարածքային կառավարման և ենթակառուցվածքների նախարարությունը Հայաստանի Հանրապետության վարչապետի աշխատակազմ է ներկայացնում Հայաստանի Հանրապետության կառավարության 20.07.2023 թվականի N 1233-Ա և 20.07.2023 թվականի N 1243-Ա որոշումներն ուժը կորցրած ճանաչելու մասին Հայաստանի Հանրապետության կառավարության որոշման նախագիծ։
Սույն դեպքում, հարկ է նկատի ունենալ, որ Հայաստանի Հանրապետության կառավարության 2023 թվականի հուլիսի 20-ի թիվ 1233-Ա և Հայաստանի Հանրապետության կառավարության 2023 թվականի հուլիսի 20-ի թիվ 1234-Ա որոշումների շրջանակներում արդեն իսկ կատարվել են որոշ ներդրումներ, կիրառվել է այլ ընթացակարգ, որի շրջանակներում ներկայացվել են բանկային երաշխիքներ և այլն:
Միաժամանակ, Նախագծի Հավելվածի 9-րդ կետով նախատեսվում է, որ տվյալ տարվա տրամադրվող ընդհանուր օժանդակության չափը չի կարող ավելի լինել, քան սույն միջոցառման համար ՀՀ պետական բյուջեի մասին օրենքով տվյալ տարվա համար սահմանված չափն է։
Սույն դեպքում, հարկ է նկատի ունենալ «Նորմատիվ իրավական ակտերի մասին» օրենքի 28-րդ հոդվածի 2-րդ մասը, համաձայն որի՝ Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
Վերոգրյալից ելնելով, գտնում ենք, որ Հայաստանի Հանրապետության կառավարության 2023 թվականի հուլիսի 20-ի թիվ 1233-Ա և Հայաստանի Հանրապետության կառավարության 2023 թվականի հուլիսի 20-ի թիվ 1234-Ա որոշումները ուժը կորցրած ճանաչելու վերաբերյալ դրույթը, ինչպես նաև ուժը կորցրած ճանաչված որոշումների դեպքում օժանդակության տրամադրման վերաբերյալ կարգավորումների նախատեսումը խնդրահարույց է և ունի վերանայման կարիք:
Միևնույն ժամանակ՝ անհրաժեշտ է Նախագծի 5-րդ կետի «Անցումային դրույթ» բառերը հանել, իսկ «Սահմանել որ՝» բառերը նախատեսել «5.» թվից հետո։
















7. Նախագծի 5-րդ կետի 2-րդ ենթակետում անհրաժեշտ է հստակեցնել, թե որոշումն ուժի մեջ մտնելուց հետո, ինչ ժամկետում է կնքվում համապատասխան պայմանագիրը: 
8. Նախագծի 5-րդ կետի 3-րդ ենթակետի «20.07.2023 թվականի» ձևակերպումն անհրաժեշտ է վերանայել, այն համապատասխանեցնելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջներին:
9. Նախագծի Հավելվածի 5-րդ կետով նախատեսվող գործունեության տեսակները կրճատվել են: 
Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման գործող կարգավորման համաձայն՝ ներդրումային ծրագիրը պետք է ուղղված լինի գյուղատնտեսության (Հայաստանի Հանրապետության էկոնոմիկայի նախարարի 2013 թ. սեպտեմբերի 19-ի N 874-Ն հրամանով հաստատված «Տնտեսական գործունեության տեսակների դասակարգչի» (այսուհետ՝ ՏԳՏԴ) A խումբ), մշակող արտադրության (ՏԳՏԴ C խումբ) կամ ծառայությունների մատուցման (ՏԳՏԴ H 52, I, J, K, L, M 73, P, Q, R խմբեր) կազմակերպմանը։
Սույն դեպքում պարզ չէ, թե ինչպես է կարգավորվելու արդեն իսկ հավանության արժանացած այն ներդրումային ծրագրերը, որոնցով նախատեսվում է զբաղվել K, L, M 73, P, Q, R խմբերով նախատեսված գործունեության տեսակներով:  
Վերոգրյալից ելնելով, անհրաժեշտ է Նախագծով նախատեսել անցումային դրույթներ արդեն իսկ հավանության արժանացած ներդրումային ծրագրերի մասով, որոնք չեն կարող լինել վատթարացնող:
10. Նախագծի Հավելվածի 9-րդ կետի համաձայն՝ տվյալ տարվա տրամադրվող ընդհանուր օժանդակության չափը չի կարող ավելի լինել, քան սույն միջոցառման համար ՀՀ պետական բյուջեի մասին օրենքով տվյալ տարվա համար սահմանված չափն է։
Իսկ Նախագծի 14-րդ կետի 2-րդ ենթակետով սահմանվում է, որ շահառուի կողմից ներկայացված հայտը ենթակա է մերժման, եթե ենթակառուցվածքի կառուցման համար հայտով նախատեսված՝ պետությունից ակնկալվող աջակցության գումարի չափը գերազանցում է հայտի ներկայացման օրվա դրությամբ միջոցառման իրականացման նպատակով  պետական բյուջեի մասին օրենքով տվյալ տարվա համար սահմանված ֆինանսական միջոցների մնացորդը։
Շահառուն իրականացնելով ներդրում, ակնկալում է ստանալ օժանդակություն սույն որոշման շրջանակներում, սակայն նախատեսվող կարգավորումներից ստացվում է, եթե տվյալ տարվա տրամադրվող ընդհանուր օժանդակության չափը ավել է սույն միջոցառման համար ՀՀ պետական բյուջեի մասին օրենքով տվյալ տարվա համար սահմանված չափից, ապա շահառուի հայտը մերժվում է: 
Սույն դեպքում պարզ չէ, մերժման դեպքում շահառուն հաջորդ տարի կարող է դիմել նախորդ տարվա աջակցության գումարը ստանալու համար, թե ոչ:
Բացի այդ, գործնականում հնարավոր է իրավիճակ, երբ տվյալ տարվա համար պետական բյուջեի մասին օրենքով սահմանված ֆինանսական միջոցների մնացորդը բավարարի որոշակի չափով օժանդակության տրամադրման համար, ուստի առաջարկում ենք նախատեսել, որ նշված դեպքում օժանդակությունը տրամադրվում է մնացորդի չափով:
Միաժամանակ, Նախագծի Հավելվածի 9-րդ կետի «ՀՀ» հապավումն անհրաժեշտ է փոխարինել «Հայաստանի Հանրապետության» բառերով:
11. Նախագծի Հավելվածի 12-րդ կետի 2-րդ ենթակետի «տեխ.հսկողություն» ձևակերպումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
12. Նախագծի Հավելվածի 14-րդ կետով սահմանվում են շահառուի կողմից ներկայացված հայտը մերժելու հիմքերը, որոնց համաձայն՝ հայտը ենթակա է մերժման եթե ներդրումային ծրագիրը չի իրականացվում սույն միջոցառման 5-րդ կետով նախատեսված գործունեության տեսակներով, եթե ենթակառուցվածքի կառուցման համար հայտով նախատեսված՝ պետությունից ակնկալվող աջակցության գումարի չափը գերազանցում է հայտի ներկայացման օրվա դրությամբ միջոցառման իրականացման նպատակով  պետական բյուջեի մասին օրենքով տվյալ տարվա համար սահմանված ֆինանսական միջոցների մնացորդը։
Սույն դեպքում անհրաժեշտ է լրամշակել Նախագծի Հավելվածի 14-րդ կետը, քանի որ Հավելվածում առկա են մի շարք պայմաններ, որոնց չբավարարելու դեպքում պարզ չէ, թե ինչպես է կարգավորվելու նշված հարցը, օրինակ պարզ չէ, եթե Նախագծի Հավելվածի 6-րդ կետով նախատեսված կառուցապատման կամ օգտագործման կամ վարձակալության գրանցված իրավունքի տևողությունը պակաս լինի ներդրումային ծրագրի իրականացման տևողությունից, ապա ինչ ընթացակարգ է հետևելու, կամ Նախագծի Հավելվածի 13-րդ կետում նշված թերությունները վերադարձնելուց հետո չշտկելու դեպքում ինչպես է կարգավորվելու նշված հարցը: Նշվածը հիմք ընդունելով՝ առաջարկում ենք մերժման հիմքերը հստակեցնել:
13. Նախագծի Հավելվածի 19-րդ կետի «հաշվետվությունն» բառն անհրաժեշտ է փոխարինել «Հաշվետվությունն» բառով՝ հաշվի առնելով Նախագծի Հավելվածի 16-րդ կետի կարգավորումը: 
14. Նախագծի Հավելվածի 20-րդ կետի համաձայն՝ օժանդակությունը տրամադրվում է հաշվետվությունը Հանձնաժողովի կողմից հաստատվելուց հետո մեկամսյա ժամկետում։ 
Սույն դեպքում, պարզ չէ, թե ինչ եղանակով է տրամադրվելու օժանդակությունը, ուստի անհրաժեշտ է Նախագծի Հավելվածի 20-րդ կետը հստակեցնել:
15. Նախագծի Հավելվածի 21-րդ կետի համաձայն՝ օժանդակության տրամադրման չափը սահմանվում է հաշվետվությամբ տրամադրված ենթակառուցվածքի կառուցման համար կատարված ծախսերի միջոցառման 8-րդ կետով սահմանված չափով։ 
Նշված կարգավորումից հետևում է, որ օժանդակության տրամադրման չափը սահմանվում է միջոցառման 8-րդ կետով սահմանված չափով: 
Վերոգրյալից ելնելով և հաշվի առնելով Նախագծի Հավելվածի 9-րդ կետի կարգավորումները, անհրաժեշտ է 21-րդ կետում նախատեսել բացառություն, հակառակ պարագայում կառաջանա ներքին հակասություն:
16. Նախագծի Հավելվածի Ձև 1-ի «Հայտարարություն» բաժնի «վարչական» բառից առաջ կիրառվող «և» շաղկապն անհրաժեշտ է փոխարինել «կամ» շաղկապով:
17. Նախագծի Հավելվածի Ձև 2-ի աղյուսակն անհրաժեշտ է համարակալել, պահպանելով «Նորմատիվ իրավական ակտերի մասին» օրենքի 14-րդ հոդվածի պահանջները:
	Ընդունվել է։




Ընդունվել է։




Ընդունվել է։
Ընդունվել է։

Ընդունվել է։

Մասամբ է ընդունվել։
Համապատասխան փոփոխությունները կատարվել են, նախագծում նախատեսվել են անցումային դրույթներ՝ կարգավորելու մինչ սույն փոփոխությունը հավանության տրված ներդրումային ծրագրերի մասով կայացված որոշումներին։
Ինչ վերաբերում է ՀՀ պետական բյուջեի մասին օրենքով տվյալ տարվա համար սահմանված չափին, նախագծի հավելվածում ավելացվել է դրույթ, ըստ որի՝ օժանդակության տրամադրման չափը սահմանվում է Հաշվետվությամբ տրամադրված ենթակառուցվածքի կառուցման համար կատարված ծախսերի սույն  միջոցառման 9-րդ կետով սահմանված չափով, իսկ եթե ենթակառուցվածքի կառուցման համար հայտով նախատեսված՝ պետությունից ակնկալվող աջակցության գումարի չափը գերազանցում է հայտի ներկայացման օրվա դրությամբ միջոցառման իրականացման նպատակով Հայաստանի Հանրապետության պետական բյուջեի մասին օրենքով տվյալ տարվա համար սահմանված ֆինանսական միջոցների մնացորդը և շահառուն համաձայնվել է օժանդակություն ստանալ այդ մնացորդի չափով, ապա  օժանդակության տրամադրման չափը կազմում է այդ մնացորդի չափը։

Ընդունվել է։

Ընդունվել է։


Չի ընդունվել։
Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման գործող կարգավորման շրջանակներում ընդունված որոշումները չեն ներառում առաջարկվող նախագծով կրճատվող գործունեության տեսակները։


Ընդունվել է։





















Ընդունվել է։




Ընդունվել է։













Ընդունվել է։


Ընդունվել է։




Ընդունվել է։






Ընդունվել է։

Ընդունվել է։

	2. ՀՀ տարածքային կառավարման և ենթակառուցվածքների նախարարություն

	16.11.2023թ.

	
	ԳՍ/27.3/35160-2023

	1. Հստակեցնել Կարգի 7-րդ կետով սահմանվող՝ «չպետք է ունենա չկատարված հարկային պարտավորությունները գանձելու վերաբերյալ հարուցված վարչական վարույթ:» եզրույթը կամ հանել՝ «գանձելու վերաբերյալ հարուցված վարչական վարույթ:» բառերը, քանի որ վարչական վարույթ հարուցելը դեռ չի փաստում այն հանգամանքը, որ վարույթի արդյունքներով կայացրած ակտով շահառուն կճանաչվի հարկային պարտավորություններ  չկատարող,







2. Շահագործող կազմակերպությունների հետ համաձայնեցման դրույթ ևս նախատեսվի և հանձնաժողովի կողմից չքննարկվեն այն նախագծերը, որոնք չեն համաձայնեցվել շահագործող կազմակերպությունների հետ։ Միաժամանակ դրույթ նախատեսվի, որ այդ ներդրումային ծրագրերը շահագործող կազմակերպությունները դիտարկեն առաջնահերթության կարգով,











3. Քննարկել, թե այդ հաշվետվությունները, որոնք արդեն ունեն աուդիտի դրական եզրակացությունը, ինչ ընթացակարգերով են ընդունվելու,

4. Կարգում կնքվող պայմանագրի օրինակելի ձևը և պայմանները հաստատվի նույն որոշմամբ:














Միաժամանակ հայտնում ենք, որ շահառուն ներդրումային ծրագրի ամփոփ նկարագիրը ներկայացնելիս և  ջրային ենթակառուցվածքները գնահատելուց հետո ահնրաժեշտ է այն քննարկել նաև խմելու ջուր շահագործող կազմակերպության հետ, իսկ ոռոգման համակարգերը՝ ՋՕԸ-ների հետ։  Այս առումով Կարգում գրված է, որ ամբողջ պայմանագրի կնքման գործընթացի համար անհրաժեշտ է 1 ամիս։ Կարծում ենք, որ դա շատ սեղմ ժամկետ է, քանի որ ենթադրում է, որ հայտի հաստատումից հետո անհրաժեշտ կլինի նաև տեխնիկական պայմանի գործընթացը կազմակերպել (ենթադրվում է, որ ջրամատակարարի կողմից այլ տեխնիկական ցուցանիշներ/պարամետրեր առաջարկվի, ինչը իր անմիջական ազդեցությունը կունենա նաև ներդրումային ծրագրի արժեքի վրա)։ Նույնը վերաբերում է նաև «անհրաժեշտ հողերի ձեռքբերման» գործընթացին։ Անհրաժեշտ է ճշտել նաև հողերի կատեգորիաները, անօտարելի գոտիները և այլ հարցեր։ Կարծում ենք, որ ծրագրի նախապատրաստական փուլի ճիշտ կազմակերպումը իր անմիջական ազեցությունը կունենա ծրագրի հետագա սահուն ընթացքի վրա: Անհրաժեշտ է նաև Կարգում դրույթ նախատեսել, որ ծրագրի ընթացքում հարցերի առաջացման, խոչընդոտների դեպքում որ մարմինն է պատասխանատու և ինչ ընթացակարգերով, ինչպես նաև Նախագծում հստակեցնել արդեն իսկ կառուցված ենթակառուցվածքները շագահործման հանձնելու, գույք ձևավորելու ընթացակարգերը։ Ակնհայտ է, օրինակ շահագործող կազմակերպությունը շահագործման ծախսեր չի կատարի, եթե այդ համակարգերը սահմանված Կարգով հանձնված չեն:































Բացի վերոնշյալը, առաջարկում ենք նաև.
1. Նախագծի 5-րդ կետի 1-ին ենթակետը հստակեցնել՝ հաշվի առնելով, այն հանգամանքը, որ մասնավորապես՝ ՀՀ կառավարության 20.07.2023թ. N 1243-Ա որոշմամբ նախատեսված ներդրումները ներդրողի՝ «Ագրոպրո» ՓԲԸ-ի կողմից իրականացվել են և արդյոք այս փաստը Նախագծի անցումային դրույթում հաշվի է առնված,
2. Նախագծի 5-րդ կետի 3-րդ ենթակետում ավելացնել նաև 03.08.2023 թվականի N 1334-Ա որոշումն ուժը կորցրած ճանաչելու մասին կարգավորում,
3. Կարգի 12-րդ կետի 2-րդ ենթակետում հստակեցնել «(ենթակառուցվածքի հետագա սեփականության իրավատերը)» արտահայտությունը,
4. Կարգի 13-րդ կետում նշված «5 աշխատանքային օրվա ընթացքում» ժամկետը իրատեսական չէ: Ինչպես նաև այս կարգի իմաստով ցանկալի է հստակեցնել ինչն է թերություն համարվելու (օրինակ՝ միայն ինֆորմացիայի/փաստաթղթերի բացակայությունը, թե բովանդակային/տեխնիկական դիտարկումները ևս),
5. Կարգի 14-րդ կետի «շահառուի կողմից ներկայացված հայտը ենթակա է մերժման» մասով ավելացնել մերժման ևս մեկ հիմք՝ եթե հայտի դիտարկման ժամանակ ըստ ներկայացված փաստաթղթերի և տեղեկատվության, օրենսդրությամբ սահմանված պահանջներին համապատասխան արդեն իսկ ակնհայտ է դառնում, որ նախատեսվող ենթակառուցվածքը հնարավոր չէ կառուցել, հիմնանորոգել, վերականգնել և այլն:  Այն դեպքում, եթե հայտը բավարարվել է, սակայն դրա իրագործման փուլում շահառուն պետական և տեղական ինքնակառավարման մարմիններից, ենթակառուցվածքների օպերատորներից չի ստացել համապատասխան թույլտվություններ, հաստատումները կամ տեխնիկական պայմանները (եթե այդպիսիք պահանջվում են օրենսդրությամբ), ապա պատասխանատու մարմինը չի կրում դրա չստացման հետևանքներով առաջացող ռիսկը՝ պայմանավորված հայտի հաստատմամբ: Նաև ավելացնել առանձին դրույթ՝ պատասխանատու մարմինը պարտավոր է իր իրավասության սահմաններում աջակցել շահառուին՝ օրենսդրությամբ պահանջվող թույլտվությունների և համաձայնեցումների ստացման գործընթացում:














































 
6. Կարգի 16-րդ կետում հստակեցնել, թե ում հաստատմանն են ներկայացնելու ենթակառուցվածքների մասով շահագործման ակտերը:
	Չի ընդունվել։
Սույն դրույթը վերաբերում է ժամկետանց հարկային պարտավորություններին, և այս դեպքում վարչական վարույթ հարուցվում է, երբ արդեն իսկ առկա են ժամկետանց չկատարված հարկային պարտավորություններ։


Ընդունվել է։
Կարգում նախատեսվել է դրույթ (14-րդ կետ), ըստ որի՝ հայտին կից փաստաթղթերում օժանդակություն ստանալու նպատակով անհրաժեշտ է ներկայացնել նաև ենթակառուցվածք շահագործող  կազմակերպություններից ստացած տեխնիկական պայմանները։


Ընդունվել է։


Չի ընդունվել։
Նախագծով սահմանված պայմանագիրը վերաբերելու է կառուցված ենթակառուցվածքի համար կատարված ծախսերի փոխհատուցմանը, ինչն էլ համապատասխանելու է պետական բյուջետային համակարգում փոխհատուցման օրինակելի ձևին։



Մասամբ է ընդունվել։
ՋՕԸ-երի մասն ավելացվել է նախագծում, որպես տեխնիկական պայման։
Ինչ վերաբերում է դիրքորոշմամբ ներկայացված մնացյալ դրույթներին, ընդունելի չեն։ Ըստ Կարգի՝ ՀՀ կառավարությունը, ի դեմս Էկոնոմիկայի նախարարության, համաձայնություն է տալիս շահառուին, ըստ որի՝ եթե վերջինս իրականացնելու է ներդրումներ և դրանց արդյունքում գործունեության կազմակերպման համար կառուցելու է ենթակառուցվածք, ապա Կառավարությունը մասնակի կփոխհատուցի ենթակառուցվածքի համար կատարված ծախսերը։ Ինչ վերաբերում է ենթակառուցվածքի կառուցման գործընթացին, ապա շահառուն այն պետք է իրականացնի օրենսդրությամբ սահմանված ընթացակարգի համաձայն, իսկ սույն միջոցառումը չպետք է կարգավորի ենթակառուցվածքի կառուցման հարաբերությունները։ Բացի այդ, արդեն իսկ կառուցված ենթակառուցվածքի շահագործումը նույնպես պետք է իրականացվի ՀՀ օրենսդրությանը համապատասխան և չպետք է դառնա սույն միջոցառման կարգավորման առարկա։ 



Ընդունվել է։


Ընդունվել է։

Ընդունվել է։

Ընդունվել է։



Չի ընդունվել։
Սույն Կարգի շրջանակներում Կառավարությունը չի ուսումնասիրում ենթակառուցվածքի կառուցման անհնարինության ակնհայտությունը, քանի որ փոխհատուցումը տրվում է ենթակառուցվածքը կառուցելուց հետո, իսկ ենթակառուցվածքի չկառուցման դեպքում պետության ռիսկը միայն այն է, որ ստանձնելով փոխհատուցման պարտավորություն, նախատեսված ֆինանսական միջոցները կարող են չծախսվել։
Սույն Կարգը չի կարգավորում ենթակառուցվածքի չկառուցման հարաբերությունները, այլ կարգավորում  է փոխհատուցման գործընթացին վերաբերող հարաբերությունները, հետևաբար՝ պատասխանատու մարմինը չի կրում պատասխանատվություն և նպատակահարմար չէ ավելացնել առանձին դրույթ՝ պատասխանատու մարմնի՝ շահառուին՝ օրենսդրությամբ պահանջվող թույլտվությունների և համաձայնեցումների ստացման գործընթացում աջակցելու պարտավորության մասին, քանի որ դա սույն միջոցառման կարգավորման առարկա չէ։
Այնուամենայնիվ, պատասխանատու մարմինը օրենսդրության համաձայն իր իրավասությունների շրջանակում աջակցելու է ենթակառուցվածքի կառուցման գործընթացին։ 



Չի ընդունվել։
Ենթակառուցվածքի կառուցման և շահագործման հարաբերությունները սույն միջոցառման առարկա չեն։

	3. ՀՀ  հանրային ծառայությունները կարգավորող հանձնաժողով

	17.11.2023թ.

	
	ԳԲ/34.3-Մ2-11/4394-2023

	Ինչպես նշվել էր հանձնաժողովի նախկին գրություններով՝ էլեկտրամատակարարման, գազամատակարարման ու ջրամատակարարման (ջրահեռացման) համակարգերին միացման հարաբերությունները կարգավորվում են հանձնաժողովի համապատասխան որոշումներով։
Մասնավորապես, էլեկտրական ցանցին միացման ընթացակարգերը սահմանված են հանձնաժողովի 2019 թվականի դեկտեմբերի 25-ի №523-Ն որոշմամբ հաստատված` ՀՀ էլեկտրաէներգետիկական շուկայի բաշխման ցանցային կանոններով, որոնց համաձայն միացումն իրականացվում է միացման պայմանագրով կամ տեխնիկական պայմանների հիման վրա։ Միացման պայմանագրով միացումն իրականացվում է 0.22 կՎ, 0.4 կՎ,  6(10) կՎ (բնակավայրի տարածքում գտնվող) լարմամբ միացման հայտ ներկայացրած առանձնատան և առանձին շինությունում գտնվող դիմող անձի ու բազմաբնակարան շենքերի դեպքում։ Միացման ծառայության դիմաց դիմող անձը մատակարարին վճարում է սահմանված միացման վճար, իսկ ստեղծված գույքը հանդիսանում է բաշխողի՝ «Հայաստանի էլեկտրական ցանցեր» ՓԲԸ-ի սեփականությունը։
6 (10) կՎ (միայն համայնքի վարչական տարածքի բնակավայրի սահմաններից դուրս), 35 կՎ, 110 ԿՎ և բարձր լարման նոր կամ վերակառուցվող սպառման համակարգը բաշխման ցանցին միացվում է մատակարարի կողմից տրամադրված տեխնիկական պայմանների հիման վրա՝ դիմող անձի միջոցներով, և ստեղծվելիք գույքը հանդիսանում է դիմող անձի սեփականությունը։
Տվյալ դեպքում Նախագծով սահմանվում է, որ ներդրողի կողմից էլեկտրամատակարարման նպատակով ենթակառուցվածքի (բացառությամբ ենթակայանի) ստեղծման փաստացի իրականացրած ծախսերն են փոխհատուցվելու կառավարության կողմից։ Սակայն բաշխման ցանցին միացման պայմանագրով միացումների դեպքում դիմող անձը վճարում է միացման վճար ու բաշխողը՝ «Հայաստանի էլեկտրական ցանցեր» ՓԲԸ-ն ինքն է կառուցում համակարգը մինչև սահմանազատման կետ՝ անհրաժեշտության դեպքում կառուցելով նաև ենթակայան։ Բարձր լարմամբ սնվող բաժանորդների դեպքում միայն իրենց տարածքում իրենք են ապահովում սնուցվող ենթակայանի առկայությունը։
Գազամատակարարման համակարգին միացման հարաբերությունները կարգավորվում են հանձնաժողովի 2005 թվականի հուլիսի 8-ի №95-Ն որոշմամբ հաստատված` բնական գազի մատակարարման և օգտագործման կանոններով, որոնց համաձայն միացումն իրականացվում է միացման պայմանագրով կամ տեխնիկական պայմանների հիման վրա։ Գազիֆիկացված տարածքում միացումն իրականացվում է միացման պայմանագրով։ Միացմանն ուղղված աշխատանքներն իրականացնում է մատակարարը, իսկ դրանց արդյունքում ստեղծված հիմնական միջոցները (գույքը) հանդիսանում են վերջինիս սեփականությունը։ Միացման համար դիմող անձը մատակարարին վճարում է միացման վճար։ Միացման վճարը ձևակերպվում է որպես տվյալ միացման կետում սպառվելիք բնական գազի արժեքի դիմաց կանխավճար, որը յուրաքանչյուր ամիս նվազեցվում է բաժանորդին մատակարարված բնական գազի արժեքից` բաժանորդի կողմից տվյալ ամսում սպառված բնական գազի արժեքի (առանց ԱԱՀ) հինգ տոկոսի չափով՝ մինչև դրա ամբողջական մարումը։ 
Չգազիֆիկացված բնակավայրերում գտնվող գազասպառման համակարգերը, կամ համայնքի վարչական տարածքի բնակավայրի սահմանից դուրս գտնվող գազասպառման համակարգերը կամ ավտոգազալիցքավորման ճնշակայանների կամ 100մ3 և ավելի ժամային սպառում ունեցող բաժանորդների գազասպառման համակարգերը գազամատակարարման ցանցին միացվում են տեխնիկական պայմանների հիման վրա, իսկ միացման աշխատանքների իրականացման արդյունքում ստեղծված հիմնական միջոցները (գույքը) հանդիսանում են դիմող անձի սեփականությունը:
Տվյալ կարգավորման համատեքստում, հաշվի առնելով Նախագծի 10-րդ կետի 1-ին ենթակետը, գազամատակարարման համակարգին միացման պայմանագրով միացած ներդրողին որևէ փոխհատուցում չի տրամադրվելու, հաշվի առնելով, որ վճարված միացման վճարը տարիների ընթացքում կանխավճարների տեսքով վերադարձվում է իրեն։
Հաշվի առնելով վերոնշյալը, ինչպես նաև այն փաստը, որ միացման հարաբերությունները հանձնաժողովի կողմից կարգավորվում են արդեն երկար տարիներ ու օժանդակության տրամադրման գործընթացը այդ կանոններին համահունչ իրականացնելու նպատակով  հանձնաժողովն առաջարկում է.
1. Նախագծի 2-րդ կետից հանել «(բացառությամբ ենթակայանի)» բառերը, ինչպես նաև 2-րդ կետից հետո լրացնել հետևյալ բովանդակությամբ նոր կետ.
«Էլեկտրամատակարարման, գազամատակարարման ու ջրամատակարարման և ջրահեռացման (կեղտաջրերի մաքրման) համակարգերին միացման աշխատանքներն իրականացվում են Հայաստանի Հանրապետության հանրային ծառայությունները կարգավորող հանձնաժողովի հաստատած համապատասխան կանոններով»։
1. Նախագծի 8-րդ կետից հետո լրացնել հետևյալ բովանդակությամբ նոր կետ.
«Հայաստանի Հանրապետության հանրային ծառայությունները կարգավորող հանձնաժողովի հաստատած կանոնների համաձայն՝ Էլեկտրամատակարարման ու ջրամատակարարման և ջրահեռացման (կեղտաջրերի մաքրման) համակարգերին միացման աշխատանքները միացման պայմանագրերի հիման վրա իրականացնելիս որպես օժանդակության տրամադրման հիմք է ընդունվում միացման պայմանագրով ամրագրված միացման վճարի մեծությունը»։
1. Նախագծի 16-րդ ու 17-րդ կետերում սահմանել, որ բացառություն են կազմում միացման պայմանագրով ենթակառուցվածքների կառուցման դեպքերը։

	4. ՀՀ Բարձր տեխնոլոգիական արդյունաբերության նախարարություն

	Հայաստանի Հանրապետության բարձր տեխնոլոգիական արդյունաբերության նախարարությունն առաջարկություններ և դիտողություններ չունի։
	          Ընդունվել է։

	5. ՀՀ վարչապետի աշխատակազմ

	

	
	

	1. Նախագծի Հավելված 19-րդ կետով սահմանվում է, որ իրականացված ներդրումները և կառուցված ենթակառուցվածքի վրա կատարված ծախսերը հաստատվում են Շահառուի կողմից ներկայացված Հաշվետվության հիման վրա, իսկ Հաշվետվությունը  պետք է կազմված և հաստատված լինի Մեծ Քառյակի (Big 4) միջազգային հեղինակավոր ցանկում ներառված աուդիտորական կազմակերպության կողմից։ Անհրաժեշտ է պարզել՝ արդյոք աուդիտորական ընկերությունների կողմից նման եզրակացություն տրամադրվում է, թե՝ ոչ, քանի որ  ընդունված պրակտիկայի համաձայն աուդիտորական ընկերությունը տալիս է եզրակացություն տվյալ պահի դրությամբ ֆինանսական հաշվետվությունների համար և ոչ՝ առանձին ծախսերի: Բացի այդ պետք է հաշվի առնել, որ փոքր ներդրումների դեպքում (մինչև 500 մլն դրամ) միջոցառումն անիմաստ է դառնում, քանի որ աուդիտի վրա կծախսվի տրամադրած օժանդակության գումարի զգալի մասը, օր.՝ 400 մլն դրամ ներդրման դեպքում, փոխհատուցման չափը կկազմի 28 մլն դրամ, որից 10 մլն դամը կվճարվի Մեծ Քառյակի աուդիտորական ընկերությանը: Այսպիսով 40 մլն դրամ արժողությամբ ենթակառուցվածքից շահառուն կստանա 18 մլն դրամ փոխատուցում, կվճարի 28x18%=5,04 մլն դրամ շահութահարկ, արդյունքում չի ունենա ակտիվ, քանի որ այն փոխանցելու է երրորդ կողմին: Փաստացի 40 մլն դրամ արժողությամբ ենթակառուցվածքի դիմաց շահառուն կստանա շուրջ 13 մլն դրամ փոխհատուցում (32.5%) և կմնա առանց այդ ենթակառուցվածքի սեփականության և շահագործման իրավունքի:
	Չի ընդունվել։
Կատարված ուսումնասիրության համաձայն՝ աուդիտորական ընկերությունները տալիս են եզրակացություն նաև առանձին ծախսերի համար: Ինչ վերաբերում է ներդրող ընկերության կողմից Մեծ Քառյակի աուդիտորական ընկերությանը 10 մլն դրամ վճարելուն, հարկ է նշել, որ այդ թիվը կարող է լինել էականորեն ցածր, և չկա նշված թվի հիմնավորում: Հարկ է ընդգծել, որ յուրաքանչյուր ներդրող ընկերություն սույն ծրագրից օգտվելուց առաջ գանահատում է հնարավոր կատարվելիք ծախսերը մինչև դրան դիմելը։ Ինչ վերաբերում է Մեծ Քառյակի աուդիտորական ընկերությունների ընտրությանը, հարկ է ընդգծել, որ դրանք ընտրվել են՝ հաշվի առնելով վերջիններիս հեղինակությունը և հետևաբար իրենց կողմից տրամադրվող փատաթղթերի արժանահավատությունը։
Հարկ է նշել, որ սույն միջոցառմամբ չկա պարտադիր պահանջ, որ ենթակառուցվածքի սեփականության իրավունքը փոխանցվի 3-րդ կողմին։ Եթե, օրինակ, անհրաժեշտ է կառուցել գազամատակարարման խողովակներ, ապա բնականաբար, ներդրող ընկերությունը չի կարողանալու իրականացնել դրա շահագործումը և դա փոխանցելու է «Գազպրոմ» ընկերության շահագործմանը, սակայն ենթակառուցվածքը մնալու է ներդրողի սեփականությանը։ Ճանապարհ կառուցելու դեպքում այն կարող է փոխանցվել տվյալ համայնքի սեփականությանը։
Այս մասով նշենք, որ սեփականության իրավունքով փոխանցվելու դեպքում ներդրողի դեպքում դա դիտարկվելու է որպես ծախս (օրինակ՝ ճանապարհը համայնքին տրամադրելու դեպքում), և շահութահարկի վճարման պարտավորություն չի առաջանալու։
Հարկ է ընդգծել, որ սույն միջոցառումը կարգավորում է բացառապես ենթակառուցվածքի կառուցման վրա կատարված ծախսերի փոխհատուցման հարաբերությունները։ Մնացյալ հարաբերությունները կարգավորվում են ՀՀ օրենսդրության շրջանակներում։

	2. Հետագա տարընկալումներից խուսափելու համար, առաջարկում ենք Նախագծում պարզաբանել հետևյալ հարցադրումները, օր.՝ Ոռոգման նպատակով ջրամատակարարման շրջանակում որպես ենթակառուցվածք թույլատրվու՞մ է խորքային հոր փորելը:
Արևային կայանը կարո՞ղ է դիտարկվել որպես էլեկտրամատակարարման համակարգ:
	Եթե խորքային հոր փորելը իրականացվում է ջրամատակարարման նպատակով, այն կարող է թույլատրվել։ Արևային կայանը չի կարող դիտարկվել որպես էլեկտրամատակարարման համակարգ, քանի որ վերջինս վերաբերում է էլեկտրակայանից տվյալ ներդրումային ծրագրի իրականացման վայր հոսանքի մատակարարման ապահովմանը։

	3.  Առաջարկում ենք պարզաբանել՝ արդյոք Նախագծի հիմքում այն տրամաբանությունն է, որ բոլոր դեպքերում կառուցված ենթակառուցվածքի սեփականության և շահագործման իրավունքը պետք է պատկանի ՀՀ օրենսդրությամբ սահմանված սուբյեկտին (3-րդ անձ), քանի որ փաստացի շահառուն մասնակի՝ իր հաշվին (30%)  ֆինանսավորում է ենթակառուցվածքի կառուցումը և հանձնում սեփականության և շահագործման իրավունքները երրորդ կողմին (պետական կամ մասնավոր): Փաստացի փոխհատուցման արդյունքում ենթակառուցվածքը պետության և շահառուի հաշվին ստանում է ոչ թե շահառուն, այլ երրորդ կողմը, որը մի շարք դեպքերում մասնավոր կազմակերպություններ են (էլ.ցանց, Գազպրոմ, Վեոլիա ջուր և այլն), իսկ շահառուն չունի ոչ միայն սեփականության իրավունք, այլ նաև շահագործման, նախապատվության կամ առաջնահերթության իրավունք: Առաջարկում ենք հստակեցնել նաև, թե ինչպես է որոշվում՝ ում է փոխանցվում սեփականության և շահագործման իրավունքը և ինչի հիման վրա (հաշվի առնել նաև հարկային հետևանքները): Միևնույն ժամանակ անհրաժեշտ է ծրագրով սահմանել պարտադիր 3-րդ կողմին հանձնման ենթակա ենթակառուցվածքների ցանկը՝ ենթակառուցվածքի բնույթից ելնելով, քանի որ ոչ բոլոր դեպքերում է հնարավոր վերջինիս հանձնումը:
	Ինչպես նշվել է, նախագծով նախատեսված չէ կառուցված ենթակառուցվածքի պարտադիր տրամադրում 3-րդ անձի։ Կառուցված ենթակառուցվածքը կարող է սեփականության կամ շահագործման իրավունքով փոխանցվել ՀՀ օրենսդրությամբ սահմանված սուբյեկտին (3-րդ անձ)։ 
Հարկ է նշել, որ եթե օրինակ միացման պայմանագրերով է իրականացվում ենթակառուցվածքի կառուցումը, ապա փոխհատուցվում է միայն միացման վճարը, քանի որ այն պատկանելու է մատակարար կազմակերպությանը։
Եթե նույնիսկ սեփականության իրավունքով է ենթակառուցվածքը տրամադրվում երրորդ կողմին (օր.՝ «Գազպրոմ»), վերջինիս կողմից ներդրող ընկերությանը կատարվում է փոխհատուցում (օր.՝ հանվում է գազի արժեքից)։
Հարկ է ընդգծել, որ սույն միջոցառումը կարգավորում է բացառապես ենթակառուցվածքի կառուցման վրա կատարված ծախսերի փոխհատուցման հարաբերությունները։

	4. Հաշվի առնելով վերոնշյալ դիտարկումը՝ նաև պարզ չէ երրորդ կողմին հանձնելու մեխանիզմը (որպես նվեր, շնորհ, վաճառք սիմվոլիկ գնով, վաճառք ինքնարժեքով, շուկայական գնով և այլն): Բացի այդ՝ արդյոք երրորդ կողմն ունի պարտավորություն վերցնել ենթակառուցվածքի սեփականության և շահագործման իրավունքը: Որոշ դեպքերում, օրինակ, Վեոլիա ջուր ՓԲԸ-ի պարագայում, խողովակների սեփականության իրավունքը և դրա սպասարկումը հնարավոր չէ հանձնել, քանի որ Վեոլիա ջուրը չի ընդունում վերջինս: Միևնույն ժամանակ առաջարկում ենք սահմանել ոչ  միայն շահառուի պարտավորությունը կապված ենթակառուցվածքի հանձնման հետ, այլև երրորդ կողմի պարտավորությունը ընդունելու այն ենթակառուցվածքները, որոնք շահառուն պարտավոր է հանձնել:
	Երրորդ կողմին ենթակառուցվածքի հնարավոր տրամադրման մեխանիզմն իրականացվելու է բացառապես առկա օրենսդրության շրջանակում, ինչպես նշված է միջոցառման մեջ։ Ինչ վերաբերում է Վեոլյա ջուր ՓԲԻ-ի նշված դեպքին, քանի որ առկա է վարձակալության պայմանագիր վերջինիս և պետության միջև, պետությունը պետք է ընդունի ենթակառուցվածքը և առկա պայմանագրի շրջանակում փոխանցի Վեոլյա ջուր ընկերությանը։

	5. Նախագծում արտացոլված չէ նաև համապատասխան ենթակառուցվածքը երրորդ կողմին հանձնելուց հետո շահագործման առաջնահերթության պահպանվում է, թե՝ ոչ: Անհրաժեշտ է հստակեցնել վերջինս տրվում է շահառու կազմակերպությանը, թե հետագայում այն շահագործող կազմակերպությունն է որոշում կայացնում:
	Բնականաբար, շահագործման առաջնահերթության պահպանվում է, ինչն ամրագրվելու է պայմանագրով։

	6. Նախագծի Հավելվածի 18-րդ կետը սահմանում է. «Ներդրումային ծրագիրն ամբողջ ծավալով իրականացնելուց և ենթակառուցվածքը կառուցելուց հետո՝ ներդրումային ծրագրի իրականացումը հաստատող, ենթակառուցվածքի շահագործման ակտը և ենթակառուցվածքի կառուցման համար կատարված ծախսերը, իսկ Հայաստանի Հանրապետության հանրային ծառայությունները կարգավորող հանձնաժողովի հաստատած կանոնների համաձայն՝ միացման պայմանագրերի հիման վրա կառուցված ենթակառուցվածքի դեպքում՝ կառուցման համար կատարված ծախսերը հիմնավորող փաստաթղթերի փոխարեն միացման վճարները հավաստող, համապատասխան հիմնավորող փաստաթղթերով ներկայացված հաշվետվությունը Շահառուն ներկայացնում է Պատասխանատու մարմին»: Սակայն պետք է նկատել, որ ոչ բոլոր դեպքերում է նախատեսված միացման վճար,  օր.՝ ջրամատակարարման կամ ջրահեռացման դեպքում նման վճար չկա: Կան դեպքեր, երբ այդ վճարը կազմում է ընդհանուր ենթակառուցվածքը կառուցելու փոքր մասը: Այս պարագայում  հարց է առաջանում, թե ինչն է ընդունվելու որպես օժանդակության տրամադրման հիմք:
	Միջոցառման մեջ հստակ նշվել են փոխհատուցման հիմքերը և ձևերը։ Եթե ներդրողը կատարել է ենթակառուցվածքի կառուցման համար ծախսեր, փոխհատուցվելու են դրանք, եթե միացման վճարի ծախս, ապա վերջինս է փոխհատուցվելու։ 

	7. Առաջարկում ենք հետագա տարաձայնություններից խուսափելու համար ենթակառուվածքի նախագծի և այլ խոշոր ծախսեր պահանջող փաստաթղթերի  ներկայացումը սահմանել նախնական համաձայնություն ստանալուց հետո, քանի որ hնարավոր է հանձնաժողովը մերժի ենթակառուցվածքի կառուցումը, իսկ շահառուն դրա համար արդեն կատարած լինի ծախսեր:
	 Չի ընդունվել։
Սույն միջոցառումը կարգավորում է բացառապես ենթակառուցվածքի կառուցման վրա կատարված ծախսերի փոխհատուցման հարաբերությունները։ Այս դեպքում նախնական համաձայնություն ստանալու դրույթը ընդունելի և նպատակահարմար չէ։

	8. Առաջարկում ենք պարզաբանել՝ մի քանի ենթակառուցվածքների համար հայտ ներկայացված լինելու դեպքում շահառուն պարտավոր է բոլորը ենթակառուցվածքները կառուցելուց հետո դիմել փոխհատուցման, թե ներդրումային ծրագրի ավարտից հետո կարող է կառուցված յուրաքանչյուր ենթակառուցվածքի համար դիմել և ստանալ փոխհատուցում: Հաշվի առնելով, որ մի քանի ենթակառուցվածքի կառուցումը մեծ ֆինանսական բեռ է շահառուի համար և այն հանգամանքը, որ տարբեր ենթակառուցվածքներ ունեն կառուցման խիստ տարբերվող ժամկետներ՝ առաջարկում ենք փոխհատուցման տրամադրումը կատարել ըստ ավարտված ենթակառուցվածքի (ներդրումային ծրագրի ավարտից հետո), որը կբարելավվի շահառուի ֆինանսական դրությունը և նա կկարողանա ավարտին հասցնել մյուս ենթակառուցվածքների աշխատանքները, ինչպես նաև օգտվել արդեն կառուցված ենթակառուցվածքից:
	Չի ընդունվել։
Կարգում նշված է, որ փոխհատուցումը տրամադրվում է ներդրումային ծրագրի ավարտից հետո։ Բնականաբար, պայամանագրով սահմանվելու է ներդրումների կատարման ժամանակացույց, վճարման սկզբնաժամկետին վերաբերող դրույթներ և այլն։ Այստեղ հարկ է ընդգծել, որ սովորաբար ենթակառուցվածքները ներդրումային ծրագրի ավարտին զուգահեռ արդեն կառուցված են լինում։ 

	9. Անհրաժեշտ է պարզաբանել արդյոք ամբողջությամբ փոխհատուցման ենթակա են ներքոնշյալ դեպքերը՝ 
· պայմանականորեն նախատեսված է երկու ենթակառուցվածքի  կառուցում, որոնցից մեկի կառուցման ծախսերը նախատեսածից պակաս լինեն, իսկ մյուսինը՝ ավել, սակայն վերջիններիս ծախսերի հանրագումարը շարունակի չգերազանցել ներդրումների 20%-ի շեմը,
շահառուն ծախսում է ենթակառուցվածքի նախատեսված գումարից ավելին, բայց ծախսերը շարունակում է չգերազանցել ներդրումների 20%-ի շեմը:
	Փոխհատուցումը կատարելիս ծախսերը դիտարկվում են հանրագումարային ձևով։

	10. Հաշվի առնելով օժանդակության ծրագրի տրամաբանությունը, որը հնարավորություն է տալիս ոչ թե մեկ, այլ մի քանի տնտեսությունների օգտվել ստեղծվող ենթակառուցվածքներից՝ առաջարկում ենք Նախագծով նախատեսել նաև միասնական հայտերի ընդունման հնարավորություն, օր.՝ հնարավորություն տալ երկու և ավելի ընկերությունների միասին ընդհանուր օգտագործման ճանապարհ կամ ջրագիծ կառուցել: Այս պարագայում առաջարկում ենք միասնական հայտ ներկայացնող ներդրողների համար սահմանել փոխհատուցման այնպիսի կարգ, որի դեպքում փոխհատուցում կտրամադրվի միայն այն դեպքում, երբ հայտի յուրաքանչյուր մասնակից առանձին համապատասխանի փոխհատուցման համար անհրաժեշտ պայմաններին: Շատ դեպքերում շահառուին անհրաժեշտ ենթակառուցվածքի արժեքը (երկար ճանապարհ, երկար ջրագիծ), գերազանցում է հնարավոր օժանդակության չափը և մեկ ընկերություն ինքնուրույն չի կարող կառուցել այն: Սակայն, միավորվելով հարևան ներդրողների հետ, այդ ընկերություն ները հնարավորություն կստանան կառուցել  ենթակառուցվածքները և համատեղ օգտվել դրանցից: Մյուս կողմից, օրինակ, ջրագծի դեպքում 5 առանձին ջրագիծ կառուցելու փոխարեն ավելի արդյունավետ կլինի կառուցել մեկ միասնական մեծ տրամագծով ջրագիծ:
	Ընդունվել է։

	11. Գործող ձևակերպումներին համաձայն աշխատելու պարագայում միջոցառման մասնակիցները բախվում են հետևյալ հարկային հետևանքներին.
· Շահառուն վճարում է շահութահարկ փոխհատուցված գումարի 18%-ի չափով՝ փոխհատուցում ստանալու տարում և քանի որ ենթակառուցվածքը փոխանցում է 3-րդ կողմին և չի ունենալու ակտիվ, ապա չի ունենա նաև մաշվածություն ապագա տարիների ընթացքում և հնարավորություն չի ունենա այդ տարիների ընթացքում կոմպենսացնելու վճարված շահութահարկը (ՀՕ-ի Հոդված 109, կետ 4, ենթակետ 1, պարբերություն բ),
· 3-րդ կողմը, որը ստանում է ենթակառուցվածքը, անվճար ստանում է ակտիվ և ստացման տարում վճարում է այդ ակտիվի՝ անկախ գնահատողի կողմից գնահատված արժեքի 18%-ը որպես շահութահարկ: Հետագա տարիների ընթացքում իհարկե հնարավորություն կունենա կոմպենսացնելու վճարված շահութահարկը մաշվածության հաշվին, սակայն ստանալու տարում ունենում է մեծ դրամական արտահոսք: Այս արտահոսքը կհանդիսանա մեծ խոչընդոտ շահառուի կողմից ենթակառուցվածքն ընդունելու համար:
Հաշվի առնելով վերոգրյալը՝ առաջարկում ենք քննարկել ծրագրով նախատեսված ենթակառուցվածքի երրորդ կողմին որպես շնորհ հանձնման հնարավորությունը: Այդ պարագայում երրորդ կողմը կվճարի շահութահարկը մաշվածության տարիների հետ զուգահեռ և չի ունենա առաջին տարում դրամական խոշոր արտահոսք: Այս մեխանիզմը կհեշտացնի 3-րդ կողմին ենթակառուցվածքի փոխանցումը:
	Չի ընդունվել։
Մինչ սույն միջոցառման ընդունումը, ներկայումս կան մի շարք դեպքեր, երբ մասնավոր ընկերությունները կառուցում են ենթակառուցվածքներ և փոխանցում 3-րդ կողմին։ Սույն կարգը չի հանդիսանում հարկային հարաբերությունները կարգավորող փաստաթուղթ։ Հետևաբար, նշված հարաբերությունների կարգավորումը պետք է իրականացվի գործող օրենսդրության շրջանակներում՝ սույն միջոցառման կարգավորումներից դուրս։

	ՀՀ Ֆինանսների նախարարություն
	04.12.2023թ.

	1. Առաջարկում ենք Նախագծում նախատեսել դրույթ ՀՀ կառավարության որոշմամբ յուրաքանչյուր ներդրումային ծրագրին հավանություն տալու և ենթակառուցվածքների կառուցման համար կատարված ներդրումների դիմաց հետագայում մասնակի փոխհատուցում տրամադրելու վերաբերյալ։
	Չի ընդունվել։
Սույն միջոցառմամբ հանվել է Կառավարության որոշմամբ յուրաքանչյուր ներդրումային ծրագրին հավանություն տալու դրույթը, քանի որ այն ծրագրի իրագործման տեսանկյունից բարդ է և դանդաղեցնում է օժանդակության տրամադրման գործընթացը։

	2. Նախագծի 7-րդ կետում նշված «Շահառուն օժանդակություն ստանալու նպատակով հայտի ներկայացման պահի և օժանդակության ստացման օրվա դրությամբ չպետք է ունենա չկատարված հարկային պարտավորությունները գանձելու վերաբերյալ հարուցված վարչական վարույթ:» դրույթը առաջարկվել էր շարադրել այնպես, որ շահառուն օժանդակություն ստանալու նպատակով հայտը ներկայացնելու պահին չպետք է ունենա նաև հայտը ներկայացնելու հաշվետու տարվան նախորդող երեք հաջորդական հաշվետու տարիներից որևէ մեկի արդյունքներով արձանագրված իրացման շրջանառության որոշակի չափը գերազանցող (օրինակ 5 տոկոս) չկատարված հարկային պարտավորությունները գանձելու վերաբերյալ հարուցված վարչական վարույթ: Այդ  կապակցությամբ ամփոփաթերթում առաջարկը համարվել է ոչ նպատակահարմար՝ նկատի ունենալով, որ վերջինս ներդրողների և ընկերությունների համար հավելյալ բարդություններ է ստեղծում օժանդակությանը դիմելու տեսանկյունից:
Մինչդեռ նշված առաջարկության նպատակն է աջակցել կարգապահ շահառուներին, քանի որ շահառուն կարող է տարիներով կուտակված չկատարված հարկային պարտավորությունները տվյալ պարագայում ուղղակիորեն մարի՝ ֆինանսական աջակցություն ստանալու նպատակով։
Ելնելով վերոգրյալից կրկին անգամ պնդում ենք մեր առաջարկությունը։
	Չի ընդունվել։
Վերահաստատում ենք մեր նախորդ դիրքորոշումը սույն հարցի վերաբերյալ։
Սույն նախագծով արդեն իսկ սահմանվել է դրույթ չկատարված հարկային պարտավորությունների վերաբերյալ, ուստի նոր պահանջի ներդնումը, որը տնտեսավարող սուբյեկտների՝ միջոցառմանը դիմելության տեսանկյունից խնդրահարույց է, նպատակահարմար չէ։

	3. Նախագծի 2-րդ կետով նախատեսվում է ՀՀ կառավարության 24.08.2022թ. որոշման մեջ լրացնել նոր կետ, համաձայն որի՝ այն ծրագրերը, որոնք աջակցություն են ստացել ՀՀ կառավարության 26.10.2023թ. «Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագիրը հաստատելու մասին» N 1867-Ն որոշման շրջանակում, չեն կարող օժանդակություն ստանալ սույն միջոցառման շրջանակում։ Այդ կապակցությամբ առաջարկում ենք Նախագծում սահմանել նաև բացառության դեպքեր այն ծրագրերի համար, որոնք պետական աջակցության ծրագրերի շրջանակներում ստացել են ծախսերի մասնակի փոխհատուցում՝ կատարված ներդրումների համար (մասնավորապես՝ Խեցգետնագործության զարգացման աջակցության (ՀՀ կառավարության 13.04.2023թ. N 532-Լ որոշում), Անասանաբուծության ճյուղում ներդրումային ծրագրերի աջակցության (ՀՀ կառավարության 03.03.2022թ. N 276-Լ որոշում) և այլ ծրագրերի համար):
	Ընդունվել է։

	4. Նախագծի հավելվածի 14-րդ կետի 2-րդ ենթակետի համաձայն՝ շահառուի կողմից ներկայացված հայտը ենթակա է մերժման, եթե  ենթակառուցվածքի կառուցման համար հայտով նախատեսված՝ պետությունից ակնկալվող աջակցության գումարի չափը գերազանցում է հայտի ներկայացման օրվա դրությամբ միջոցառման իրականացման նպատակով  պետական բյուջեի մասին օրենքով տվյալ տարվա համար սահմանված ֆինանսական միջոցների մնացորդը։ Այդ կապակցությամբ հայտնում ենք, որ Նախագծում բացակայում է վերոնշյալ դեպքերում շահառուների հետագա քայլերի վերաբերյալ համապատասխան տեղեկատվություն:
	Ընդունվել է։



